
పద్ధతిఁ--బోక స ◆ ద్భక్తి గుహేశ

పాదపద్మములకుఁ ◆ బ్రణతుండ వైన

నాదిశిష్యుండ వ ◆ త్యంతము మాకు

ననిన గోరక్షుఁ డి ◆ ట్లనియె గుహేశుఁ

డనునతం డెందుండు ◆ నా నెల వేది

యాతని సేవించు ◆ టది యెట్లు నమ్మి

యా తెఱం గెఱిఁగింపు ◆ మనుటయుఁ బ్రభువు

పలికె నావస్తువు ◆ పనిలేదు నీకు

నలగుహేశ్వరదేవుఁ ◆ డన నేనె సుమ్ము

గుహనాఁగ నాత్మ త ◆ ద్గుహతత్వ మెసఁగ

మహిమనొందుటఁ జేసి ◆ మాకుగుహేశుఁ

డనునామమయ్యె ని ◆ య్యభిధాన మేను

మునుకొని లోకుల ◆ మొఱఁగెడుకొఱకు

వెలయ నటింపుదు ◆ విహితమైనట్టి

చెలువున ననిన నా ◆ సిద్ధ పుంగవుఁడు

పలికెను నల్లమ ◆ ప్రభుతోడ మఱియుఁ

గలదె గుహేశ యీ ◆ గతి జూణతనము

పలుకులు విడువుమీ ◆ పరికింప నీవు

నల గుహేశ్వరమూర్తి ◆ వైన నీచేత

నిది లక్ష్యమై లింగ ◆ మేటి కున్న దియొ

నెదురు లేరైరె మీ ◆ కిది గారణముగ

గిరిగొన్నకర్మ భక్తి ◆ జ్ఞానమూర్తి

నెఱిఁగింపు మనుటయు ◆ నిట్లనుఁ బ్రభువు

తలకొని నాదువి ◆ ధంబుర్విఁ జెప్పఁ

గలవారినెల్లఁ జ ◆ క్కన లింగనిష్ఠఁ

దగిలించి ముక్తికాం ◆ తా వివాహంబు

తగ నొనరింతు ని ◆ తాంత సత్కరుణ

నీవెరవు నటింప ◆ ని ట్లగ్గలింప

భావభేదంబునఁ ◆ బరగు సంగంబు

గల దందు రేపట్టు ◆ గల శివభక్తి

నిలిపెడు భక్తుని[1] ◆ నిజవందనములఁ

బలికిన కీర్తన ◆ పదికోట్ల వచన




	↑ నిజనందములను పలికికీర్తియుంబది.

		 ఈ పేజీలో చివరి మార్పు 14 మార్చి 2021న 02:16కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

